
SØGULIGA 
SANATORIIÐ  
Í HOYDØLUM
Í seinnu helvt av 19. øld koma tey fyrstu tølini, sum staðfesta 
tuberkla sjúkuna sum deyðsorsøk. Tølini vóru høg. Í 1898 fekk 
embætis læknin heimild at sóttreinsa bústaðir, innbúgv og seingjar
klæði hjá fólki, sum vóru deyð av smittandi lungnatuberklum. 
Ein tuberklalóg í 1905 gav heimild til at leggja fólk inn, sum 
bóru grova smittu, og í 1905 varð við fyriskipan sett í verk lóg 
um statsstudning til sjúkrahús fyri tuberklasjúku. Í 1912 kom 
ein reglugerð fyri, hvussu sóttreinsan skuldi fara fram

Málið at byggja tuberklasjúkrahús 
og sanatorium byrjaði helst í 1904. 
Onkur helt, at byggjast skuldi á 
Sandi ella nærhendis Miðvági, t.e. 
við Leitisvatn/Sørvágsvatn, men 
ongin tók støðu, fyrr enn amtmaðurin 
setti seg í samband við danska 
tuberklafelagið, ‘Nationalforeningen 
for Tuberkulosens Bekæmpelse’, sum 
vísti á Hoydalar. Har varð ‘Færøernes 
Amtkommunes Tuberkulosesygehus’ 
bygt í 1908. Tá var títtleikin av 
tuberklum høgur. 

SANATORIIÐ HEVÐI 
TVÆR SJÁLVSTØÐUGAR 
DEILDIR: 

FÓLKASANATORIUDEILD
– til sjúklingar í viðgerð, sum nýliga høvdu 
fingið lungna tuberklar, 16 sengur, 8 til 
kvinnur, og 8 sengur til menn. 

TUBERKLASJÚKRAHÚSDEILD
– til sjúklingar í viðgerð, sum høvdu 
lungna tuberklar, 16 sengur, 8 til kvinnur, 
og 8 sengur til menn. 

Amtið fekk nýtslurættin til lendið í 
Niðaru Hoydølum frá ‘Thorshavns 
Kommunalbestyrelse’ og ‘Besidderne af 
Højvig’ í 1907. Sambært sáttmála millum 
Amtið og Firmaet Ludvigsen & Hermann 

skuldi byggingin av tuberklasjúkrahúsinum 
byrja í seinasta lagi tann 1. juli 1907. 
Onkuntíð verður sagt, at Sanatoriið kom 
sum byggisett. Skip lá útfyri Boðanes, og 
síðani varð tilfarið  ført niðan í dalin við 
rennistreingjum. Skjøl vísa í øllum førum, 
at arbeiðið at føra 18.000 múrsteinar 
“fra Buanes til Sygehuset” varð 
boðið út.

Nærmynd av Gamla Húsi 
og av Hoydalsbrekkuni 

(Tjóðsavnið, snr. 9018065)

Sanatoriið – Gamla Hús, og rennistrongur fram við Hoydalsá  
(Tjóðsavnið sk. 043F94)

Umsjónarmaðurin Dánial Hoydal 
(Tjóðsavnið, snr. 8745F093b)

Gamla Húsi hevur okkurt skandinaviskt/
norðurlendskt yvir sær, og ber helst 
brá av tjóðskaparromantikki. Gamla 
Hús umboðar andan í samtíðini. Gamla 
Hús er bygningurin, sum serliga myndar 
tað bygda økið. Gamla Hús hevjar seg 
tignarliga út yvir lendið. Gamla Hús 
hevði flagtekju. Tann niðasta hæddin 
var sanatorium. Menninir lógu í vestur
end anum og kvinnurnar í eystur endanum. 
Sjúkra húsið var á 1. hædd.  

Í 1920árunum var Sanatoriið vorðið 
ov lítið. Í 1924 varð ‘Føroya felag móti 
tuberklasjúku’ sett á stovn. Endamálið 
við felagnum var eisini at fáa bygt eitt 
veru ligt tuberklasjúkrahús. Í 1927 varð 
T.B. bygt sum deild við 20 seingjum 
við Lands sjúkrahúsið. Árið eftir kom 
ein deild fyri 20 børn – ‘Barakkirnar’, 
við Landssjúkrahúsið. Í 1928 varð 
Tuberkla støðin sett á stovn. Føroyska 
tuberklafelagið fíggjaði lønina hjá 
sjúkra systur, sum ferðaðist um landið 
at upplýsa um sjúkuna. Danski staturin 
góð kendi Tuberklastøðina, og yvirlækni 
varð settur í Hoydølum, sum eisini hevði 
støðina undir sær. Somuleiðis varð ein 
serkøn sjúkrasystir sett í starv. Tíðin var 
komin at byggja út í Hoydølum. 

NÝGGJA HÚS
Tá ið hesi hús stóðu uppi og klár at 
taka í nýtslu, helst í 1932, gjørdist 
pláss fyri 20 seingjum afturat teimum 
32, seinni 34 í Gamla Húsi. Ætlanin 
at byggja Nýggja Hús er helst byrjað 
í 1930. Nýggja Hús og ein liggihall 
stóðu í gerð 193132, tikið í nýtslu í 
1932. Sjúkra systirin, sum ferðaðist 
kring landið, hevði gjørt vart við, at 
tuberklar nir gingu. Støðan tyktist 

hættis lig, og brúk var fyri øllum 20 
seingjum í nýggja bygninginum. 

Arbeiðstakarin Steingrím Winther 
í Havn stóð fyri verkætlanini. Har fór 
fram spreing ing, steinseting, stoypi, 
rør og timbur arbeiði. Tekningina átti 
hann sjálvur. Tann 20. oktober 1931 var 
reisi gildi. Sentral hiti varð lagdur inn í 
Nýggja Hús.  

 
DOKTARAHÚSINI
Nýsetti yvirlæknin í tuberklasjúkum, 
Erik Lynge, hevði starvsstað á Sana
toriinum árini 193136, og vildi búgva 
í Hoydølum. Tí bygdi hann sær hús. 
Seinni vórðu tey yvirtikin av Løg ting
inum. Doktarahúsini standa omanfyri 
Nýggja Hús, við Hvítanes vegin, og eru 
eini valahús, stór og rúmlig við kvisti 
og karnappi. Tey stóðu helst í gerð 
193132.

SANATORIIÐ  
– EIN BYGNINGAEIND 
Gamla Hús, Nýggja Hús og Doktara
hús ini vóru tey størstu og mest ásýniligu 
byggiverk í Hoydølum. At síggja 
til fevndi upprunaliga verkætlanin 
hjá arkitekt unum Ingemann um: 1) 
Hoved bygning, 2) Maskinbygning og 
3) Accumulatorbygning.

Síðani vórðu fýra liggihallir settar 
upp, og tá ið Nýggja Hús varð bygt, kom 
ein liggihallur afturat. Tá ið Sanatoriið 
varð tikið í nýtslu, komu onnur úthús so 
líðandi. Dánial Hoydal varð settur sum 
umsjónarmaður, og nógv var at fara um. 
Edward Mitens hevur hesa lýsing av tí 
dagliga arbeiðinum á Sanatoriinum: “Tey 
høvdu kúgv – eina tíð vóru 3 kýr – høsna
garð og dunnuhyl við dunnum og gásum. 
Hestur og vognur vóru. Hoydal hevði nógv 
at takast við, skera torv, hoyggja, væla um 
húsini, koyra til Havnar eftir vørum og 
tíverri ofta við líkkistum. Stik, vegir og 
gøtur skuldi haldast viðlíka o.s.fr.” Sana
toriið hevði neyt, hønur, dunn ur og gæs. 
Tí vóru fleiri úthús.

Tað hevur verið hildið, at Sanatoriið 
var eitt norskt bygt skíðhotell. Tilboð 
kom frá verksmiðjuni Strømmen 
Trævarefabrik nærhendis Christiania 
(Oslo), men varð vrakað. Tað vóru 
donsku fyritøkurnar, A/S Oscar Køhler 
og A/S Ludvigsen & Hermann, sum fingu 
arbeiðið. Sum orðað í sáttmálanum fór 
arbeiðið helst í gongd 1. juli 1907, og 
fyrstu sjúklingarnir komu í juni 1908. 
Men tá var Sanatoriið enn ikki liðugt. 
Heystið 1908 varð arbeitt við at innrætta 
bygn ingin, og ár gingu, til alt var liðugt. 
Bygg ingin varð fíggjað av Amtinum, við 
stuðli úr danska ríkiskassanum og av 
danska felagnum, ‘Nationalforeningen 
til Tuberkulosens Bekæmpelse’. 

Leingi var bara tað eina sjúkrahúsið í 
Føroyum, Gamla Hospital í Havn, bygt í 
1829. Tað var ikki tíðarhóskandi. Tey tvey 
smáu, Klaksvíkar sjúkrahús og Suðuroyar 
sjúkrahús vórðu bygd ávikavist í 1898 og 
1904. Dronning Alexandrines Hospital, 
seinni Landssjúkrahúsið, stóð liðugt at 
taka í brúk í februar 1924. 

Tá ið Sanatoriið varð tikið í nýtslu í 
1908, var tað ein stórfingin bygningur. 
Feðgarnir Valdemar Ingemann (1840
1911) og Bernhard Ingemann (1869
1923), arkitektar í København, teknaðu 
Sana toriið. Helst er endaliga uppskotið 
um høvuðs bygningin, Gamla Hús, frá 
mai 1906. Í tíðini 1901 og fram vórðu 
tilsamans 23 tuberklasjúkrahús og 
sanatoriir bygd í Danmark. Arkitektarnir 
Ingemann samstarvaðu um at tekna 
flestu teirra, sum ‘Nationalforeningen 

for Tuberkulosens Bekæmpelse’ í 
høvuðsheitum hevði fíggjað. Bernhard 
Ingemann var bygningsumsjónarmaður 
hjá felagnum. 

GAMLA HÚS
Á tekningini av Sanatoriinum – Gamla 
Hús eru hvílihallir, millum sjúklingar og 
onnur nevndir liggihallir. Har lógu sjúk
lingar við tuberklum undir taki, men tó 
úti í frískari luft. Hesir liggihallir vóru 
upprunaliga ikki í tilboðnum, og vórðu 
bygdir uppí Gamla Hús, á skjøldrunum 
báðum, eystur og vestureftir. Í brævi, 
23. mars 1908, frá Sanatoriunevndini 
til stjóran Segelche á Strømmen 
Trævarefabrik, varð tilboðið um fýra 

liggihallir til umrøðu. Tveir vóru til 
Gamla Hús, og aðrar tveir skuldu 
standa í lendinum. Í øðrum brævi til 
amtmann Bærentsen frá Strømmen 
Trævarefabrik, 5. mai 1908, varð sagt, 
at “Materialerne til Liggehallerne for 
FærøerneSanatorium afgår med S/S 
Prospero.” Rokning frá Strømmen 
Trævarefabrik varð send amtmanni 
Bærentsen. Sostatt kom eisini ein 
luteind av Sanatoriinum úr Noregi.

Tó at arkitektarnir vóru danskir, 
so hevur sjálvur høvuðsbygningurin, 
Gamla Hús, ikki danskt byggisnið, ella 
ber brá av danskari byggilist. Gamla 
Hús er úr timbri, sum heldur ikki er 
vanligt danskt byggitilfar. Stílsøgan í 

Tekning av Sanatoriinum, København í mai 1906. Onnur uppskot eru á 
Tjóðskjalasavninum (Des. A. 45. Tuberkulosesygehus for Færøerne. 

V. & B. Ingemann, Architecter. Kbh. Maj 06.)

Vinstrumegin Nýggja Hús við liggihall (Tjóðsavnið, snr. 8932F241)

Doktarahúsini vinstrumegin á myndini (Tjóðsavnið, snr. 8907F011)

Uml. 194142. Sjúklingar og starvsfólk á trappuni við 
Nýggja Hús (Tjóðsavnið, snr. 3350F2069)

Sanatoriið – Gamla Hús. Her síggjast fýra liggihallir – tvær fastar í Gamla 
Húsi, ein í hvørjum enda, ein er omanfyri, og ein er vestanfyri. Tað verður 

sagt, at gøtan varð gjørd til Sanatoriið. Teir báðir liggihallirnir fastir í 
Gamla Húsi, hava verið eins. Hinir báðir, tann omanfyri og tann vestanfyri 

Gamla Hús, hava verið eins í skapi. (Tjóðsavnið, snr. 3350F02060)

Sana toriinum, Dánial Hoydal. Í savn
inum ‘Vatnið og ljósið’ (1960) er 
minnis yrkingin um pápan, ‘Ganga nú 
á meg minnini’. Her er fyrsta ørindi 
um Hoy dalar, Dalin Fagra, og starvið 
hjá páp anum at koyra sjúk og deyð til 
og frá:   

Ganga nú á meg minnini,
mær goymdu oyru og eygu:
Dalurin fagri, mín barnaheimur, 
millum brattar og brúnar heygar 
faðir mín flutti tey sjúku til,
burtur frísk og tey deyðu.

Í aðrari yrking, ‘Songur til Studenta
skúlan’ (1966), sæst eisini ótti og 
deyði, og somuleiðis er ein stuttsøga, 
‘Lítla, gula húsið’ (1962). Søgan er ein 
lýsing hjá smádrongi á Sanatoriinum, 
serliga av Líkhúsinum, t.e. tað lítla, 
gula húsið. Sonur Karsten Hoydal, 
Gunnar Hoydal, f. 1941, hevur eisini 
skrivað um Hoydalar og Sanatoriið. 
Skald søgan ‘Dalurin Fagri’ (1999) er 
ein til vísing til yrkingina hjá pápanum 
oman fyri, ‘Ganga nú á meg minnini’.

MYRKA SØGAN  
ÚTI UM LANDIÐ  
OG Í HOYDØLUM
– leikluturin hjá Vilhelm Magnussen
Vilhelm Magnussen (190489), ser
lækni í tuberklasjúku, varð settur í starv 
sum yvirlækni í 1936, og røkti starv ið 
fram til 1974. Frammanundan hevði 
hann arbeitt á Øresunds Tuberkulose
hospital. Vilhelm Magnussen legði 
dent á, at lógin um tvungna tuberkla
kanning av fiskimonnum varð sett í 
gildi í 1939. Sagt verður, at hann kundi 
kanna 30 fiskimenn um tíman. 

GASSHÚSIÐ 
Tá ið Sanatoriið varð bygt í 1908 var 
onki elektrisitet. Tí var eitt gassverk 
bygt til Gamla Hús. Tá ið el varð lagt til 
Sanatoriið, varð Gasshúsið niður lagt í 
1927. Í Løgtingstíðindum í 1926 stend
ur hetta um standin á Gass hús inum: 
“...i en meget forfalden Tilstand, 
nærm est kassabelt...” Víðari verður 
sagt: “Dernæst fremkom man med 
Tanken om at afskære Taarnet i Højde 
med Tagryggen paa selve Bygningen, 
til Dels begrundet ved at man maa 
antage, at Taarnet foraarsager den 
Raadenskab, der er i Tagværket paa 
selve Bygningen.”

Tá ið Sanatoriið fekk elektrisitet í 
1927 varð tornið á Gasshúsinum niður
tikið.      

STUDENTASKÚLI 
Í HOYDØLUM
Í 1962 flutti ‘Studentaskúli Føroya 
Løgtings’, áður ‘Studentaskúli og 
Preliminer skeið Føroya Løgtings’, 
seinni Føroya Studentaskúli og HF
skeið’, úr húsinum hjá Vandbygnings
væsenet, VBV, við Skansavegin í Havn, 
niðan í Hoydalar. Tá ið útbyggingin av 
Lands sjúkra húsinum byrjaði í 1961, 
vórðu bygdar tuberklastøð, tuberkla
deild og røktardeild. Byggingin á 
Lands sjúkra húsinum var liðug í 1962, 
og pr. 1. februar sama ár vórðu sjúk
lingarnir fluttir úr Hoydølum og út á 
Lands sjúkra húsið. Tá læt Sanatoriið í 
Hoydølum aftur.

Skúlabyggingin í Hoydølum byrjaði 
í 1961. Í Gamla Húsi vórðu fyri fyrst inn
rættaðar 10 skúlastovur, serstovur, læra

rastova og skrivstova. Nýggja Hús varð 
inn rættað til kostdeild. Í 1964 vórðu 
tær fyrstu skúlastovurnar tiknar í brúk í 
skúl anum. Tann nýggi skúlin hevði aula, 
fimleika høll, serstovur v.m. og varð tikin 
í nýtslu skúlaárið 196566. Arkitekturin 
Olaf Mortensen teknaði studentaskúlan. 

Byggingin av Studentaskúlanum 
hevði við sær, at 1. tann eystari liggihallur, 
2. Dunnuhúsið og Dunnuhylurin, 8. 
Líkhús, 9. Høsnarhús, 10. Hoyggjhús, 
11. Hoyggj hús og 12. Hjallur máttu dvína, 
og varð alt hetta tikið burtur til veg og 
parkerings pláss. 

SKALDSKAPUR  
UM SANATORIIÐ
Rithøvundurin og politikarin Karsten 
Hoydal (191290) vaks upp í Hoy
dølum. Pápin var umsjónarmaðurin á 

1. Gamla Hús og tveir liggihallir. Gamla Hús stendur 
enn. Tann vestari liggihallurin er til. Gamla Hús hevur 
ikki flagtekju longur, og tey flestu vindeygu eru skift 
út, somuleiðis klædningurin. 

2. Dunnuhúsið er ikki til.
3. Nýggja Hús og ein liggihallur. Nýggja Hús brann 

í 2007 og nýtt hús varð sett omaná grundina. 
Liggihallurin er tó til enn. 

4. Doktarahúsini standa, men hava ikki flagtekju longur.
5. Hjallurin er ikki til.
6. Liggihallurin stendur ikki uppi. Grundin er til.
7. Gasshúsið stendur, men er broytt.
8. Líkhús er ikki til.
9. Høsnarhús er ikki til.
10. Fjós er ikki til.
11. Hoyggjhús er ikki til.
12. Hjallur er ikki til.

SØGULIGA SANATORIIÐ Í HOYDØLUM

Sanatoriið, sæð úr erva. Fremst er vatnbrunnurin. Vatn kom úr Langadali. (Tjóðsavnið, snr. 3350F2062)

Gasshúsið við torni v.m. Gamla Hús. 
(Tjóðsavnið, snr. 3350F02063)

Gasshúsið við ongum torni. (Tjóðsavnið, snr. 4825F08)

Sanatoriið 1949. Á myndini síggjast allir bygningar, og næstan øll úthús. Hesumegin garðin er sonevnda 
Hoydalstrøðin. Jóhan hjá Símuni Joensen – Símun uttan fyri Garðar, legði trøðna inn. Símun var av Glyvrum, 
og niðursetumaður í Hoyvík í 1835 Vatnbrunnurin er ikki í brúki longur. Er tí tyrvdur, men farvegur sæst 
tó til hansara. Liggihallurin, nærhendis verandi liggihall við Nýggja Hús – grundin er til. Vatnbrunnur 
og omanfyri nevndi liggihallur síggjast ikki á myndini omanfyri. (Tjóðsavnið, snr. 9018084)

Sanatoriið. Myndin er 
tikin eftir 1953 og fyri 1961 

(Tjóðsavnið, snr. 6898F015)

Sanatoriebygning 19061909
Sanatoriesagen 19061909
Lejekontrakt 19071934 ML0004

Færø Amt/Ríkisumboðið A1040/05 Heilsuverk/annað 
Tuberklar og tuberklasjúkrahús 
Sanatoriesagen 19101919 M0005

Færø Amt/Ríkisumboðið A1040/05 Heilsuverk/annað
Tuberklar og tuberklasjúkrahús
Sager vedr. Sanatoriet 192039 ML0006

Hann fór alt fyri eitt at ferðast kring 
oyggjarnar at leita eftir sjúkum fólki. Við 
honum var ein sjúkrasystir. Hon pirkaði 
– skavaði í húðina, og koyrdi evnið 
tuberkulin í fyri at fáa staðfest, hvør hevði 
smittuna. Sjúkrasystir, sum hevði hetta 
starv, varð nevnd Pirkan. Magnussen 
hevur sagt hetta um tuberklarnar: “Hetta 
er ein lúrandi og órein sjúka. Tá doyði 
nógv fólk árliga av tuberklum. Okkurt árið 
fór talið uppum 30. Hetta var eitt óhugna
liga stórt tal í einum lítlum sam felag, og tá 
var fólkatalið nógv minni enn tað er í dag.” 
Summar bygdir vóru hart raktar, Sørvágur, 
Mykines, Viðareiði og Skúvoy. 

Liggihallirnir vóru at hvíla seg í, upp 
til fleiri ferðir um dagin, og fyri at fáa 
fríska luft. Sjúklingar skuldu eisini spáka 
og soleiðis fáa bæði fríska luft, likams
venjing og rørslu. Góður kostur var eisini 
partur av viðgerðini at fáa heilsubót. 
Harnæst varð hildið, at nálatrø skuldi 
vera lekjandi móti tuberklasjúkuni.  

MENTANARLANDSLAG 
OG MENTANAR
UMHVØRVI
Í 1913 byrjaði træplantingin í Hoydølum. 
‘Det danske Hedeselskab’ stílaði 
fyri, eftir áheitan frá yvirlæknanum á 
Sana toriinum. Hvørt tað var av lækna
frøðiligum ávum, at læknin vildi hava 
træ vøkstur nærhendis Sanatoriið, 
ella tað var av fagurfrøðiligum ávum, 
so var træ vøksturin tíðliga ein partur 
av um hvørv inum. Víst verður aftur til 
skald skapin hjá Karsteni og Gunnari 
Hoydal, sum báðir hava Dalin Fagra 
sum heitið um Hoydalar. Tað má sann
ast, at umhvørvið í Hoydølum er vakurt 
og sermerkt.

Hoydalar er eitt skilmarkað landa
frøðiligt øki, eitt mentanarlandslag, sum 

hevur serlig samfelagslig eyðkenni. Eitt 
mentanarlandslag er mannaskapt, og í 
hesum føri eru ið hvussu er trý sjónsk 
eyðkenni:

 
1) veltur bøur – Sanatoriutrøðin og 
Hoydalstrøðin eystanfyri Sanatoriið
2) bygt øki – Sanatoriið sum 
sjálvstøðug bygningaeind 
3) træplanting omanfyri Sanatoriið 

Sambært eini frílendisætlan fyri 
Boðanes og Hoydalar (2017) verður 
økið greinað sum ein brúksætlan og 
ein brúks skipan við atliti at náttúru 
og frílendis upp livingum. Sanatoriið 
varð bygt í óbygdum í 1908, men 
Hoy dalar eru í dag inni í býnum. 
Økið BoðanesHoydalar er sam bært 
ser stak ari byggisamtykt eitt D1øki, 
t.e. al ment fríøki. Í frílendisætlanini 
verður Sanatoriið ikki viðgjørt fyri 
seg, tó at tað er við merkt í ætlanini. 
Frí lendis ætlanin talar til Sana toriið 
og viðar lund ina, og økið er greinað 
“við atliti at lendi, náttúru, siðsøgu og 
tekniskum virðum og bind ing um v.m.” 

Tað er av týdningi at síggja Niðaru 
Hoydalar sum eina heilskapaða og varð
veitta heild. Tað eru bygnings søgulig, og 
tí mentanar søgulig virðir á Sanatoriinum. 
Sosialsøgan er um tuberklar, sjúku og 
deyða, sum Sanatoriið myndaði árini 
190862. Sum bygningsverk er Sana
toriið ein dømi. Sanatoriið er tann 
sjúkra hús  bygningur, sum stendur nærum 
í upp runa líki. Sanatoriutrøðin, viðar
lundin og Hoydalar eru eitt sameint 
mentanar lands lag, sum vegna vantandi 
hald og røkt stendur sum eitt viðkvæmt 
mentanar um hvørvi við eyðkennum, sum 
hava virði frá okk ara felags samtíð.

SØGULIGA SANATORIIÐ Í HOYDØLUM

Studentaskúlin uml. 196264 (Tjóðsavnið, snr. 9047012202)

15. oktober 2019. Símun Dalsgaard og Janus Mohr í túninum við Gamla Hús. Báðir 
eru føddir í 1936 og innføddir hoyvíkingar. Teir hava verið góðir í ráðum, og hava 

sagt frá, hvussu Sanatoriið sá út í teirra tíð. (Mynd: Ólavur Øster)

Sanatoriið og allir fimm liggihallir
Ein sjúklingur hevur greitt frá, at hallirnar høvdu nøvn:
1. Høsnarhallur, 2. Tvasshallur og 5. Piparhallurin.
Ivi er um 3. og 4. men ein nevndist Jomfrúhallurin, og ein Kongahallurin.
(Tjóðsavnið, snr. 6632F023)

Dunnuhylurin  
og lítla Dunnuhúsið  

(Tjóðsavnið, snr. 8253F120)

